
Sterki verjuspælarin,
Hans á Lag, hevur
brotið fótin, og skal
ganga í gipsi komandi
seks vikurnar

FÓTBÓLTUR
Jákup Mørk

Hjá flestu fótbóltsfeløgun-
um kring landið eru venj-
ingarnar nú av álvara farnar
ígongd, og einki er at siga
til, at spælararnir gleða seg
til spælið við leðurkúluni.

Fyri HB-verjuleikaran,

Hans á Lag, má hetta tó
bíða eina tíð. Hann hevur
nevnliga brotið eitt bein í
fótinum, longu áðrenn
venjingarnar av álvara byrj-
að.

Sjálvur greiðir Hans frá,
at tað var í eini venjing í
farnu viku, at óhappið
hendi.

– Eg leyp upp efitr einum
bólti, men traðkaði skeivt,
tá eg kom niður. Pínan var
tó ikki so ræðulig, so eg
royndi at spæla víðari. Eg
noyddist tó at gevast við
venjingini nakað seinni, og
bæði hós- og fríggjadagin
hevði eg pínu í fótinum.

– Tá eg so eisini datt,
meðan eg arbeiddi fríggja-
kvøldið, gjørdist pínan enn
verri, og tá fór eg á skaða-
stovuna, sigur Hans um
skaðan.

Víðari sigur hann, at tað
nú er staðfest, at eitt bein í
fótablaðnum er brotið, og
so eru bert eini ráð til at
taka. Gips á fótin í seks vik-
ur, so Hans verður ikki til
reiðar at fara undir venjing-
ina fyrr enn um miðjan
mars.

Hetta merkir so, at Hans
møguliga kann verða við, tá
landskappingin byrjar, men
hann ásannar, at venjingar-

støðan tá helst verður nak-
að frá toppinum.

– Eg fái so vant við vekt-

um, so heilt í frið eri eg
ikki, men sjálvsagt verður
nakað eftir á mál, tá kapp-

ingin byrjar, sigur Hans.

Smeitur hjá HB

Meðan liðfelagarnir nú fara út at venja, noyðist Hans á Lag at bíða í seks drúgvar
vikur

Flytingar órógva
Flutta steypafinalan
saman við dystunum
hjá ymsu landsliðu-
num hava gjørt sítt
til, at kappingarskip-
anin í hondbólti ikki
er heilt eftirfarandi

HONDBÓLTUR
Jákup Mørk

Tey, sum hava fylgt við í
hondbóltinum í ár, hava
ivaleyst lagt til merkis, at
talan hevur verið um heldur
nógvar flytingar av dystum,
sammett við upprunaligu
kappingarskránna.

Sjálvsagt eitt sindur keði-
ligt, men hetta er so ein avl-
eiðing av, at vit nú av álvara
eru farin at blanda okkum
upp í altjóða hondbóltin
aftur.

Í løtuni eru flytingarnar
serliga orskaðar av dystun-
um, sum U-21 landsliðið
júst hevur spælt, og eru
hesir eisini orsøkin til, at
steypafinalurnar vórðu
fluttar. Dystarsráin fyri U-
21 kappingina verður ikki
løgd, fyrr enn eftir at før-
oyska kappingin er byrjað,
og tí ber illa til hjá HSF at
leggja fult upp fyri hesum
flytingum.

Útlendingarnir ávegis

Ein kvinnudystur verður
leiktur í kvøld, og eru tað
kvinnurnar hjá Neistanum,
sum fara inn á Skálafjørðin
at takast við Tjaldur.

Uttan iva er Neistin favo-
rittur í hesum dysti, men
kanska skulu tær ikki kenna
seg alt ov tryggar. Tað hev-
ur í eina tíð verið í umbúna,
at Tjaldur skal hava tveir
útlendskar leikarar afturat,
harav annar parturin er
konufólk. Sum skilst, verð-
ur tað fyrsta dagin, at hesi
koma til Føroya, og einki er
at ivast í, at hetta verður
stórur styrkur hjá Tjaldri.
Ivasamt er tó, um tað verðu

longu til hendan dystin, at
útlendsku leikararnir koma,
ella um styrkurin má bíða
enn eitt umfar.

Annars kann til stuttleik-
ar nevnast, at teir útlendsku
leikarar, sum Tjaldur longu
hevur, fingu sín elddóp
móti júst Neistanum, tá lið-
ini hittust í grundspælinum.

Tveir hjá monnum
Hjá monnunum verður
somuleiðis talan um dyst
millum Tjaldur og Neistan.
Á pappírinum eru fortreyt-
irnar eisini á leið tær somu
sum hjá kvinnunum. Neist-
in er favorittur, tó ikki eins
stórur sum hjá kvinnunum,

men hinvegin kann Tjaldur
væl órógva. Ikki minst, um
teir hava enn ein útlending
afturat sær til dystin.

Seinasti dysturin í kvøld
verður í Ítróttahøllini á
Hálsi, har Kyndil og KÍF
skulu avgreiða útsettn dyst
sínámillum. 

Kyndil eigur so avgjørt at
metast favorittur í dystin-
um, og ein sigur er eisini
neyðugur hjá grøna havnar-
liðnum, um teir framhald-
andi skulu halda fast um
møguleikan at vinna silvur-
merkini. KÍF hevur hinveg-
in eisini sítt at stríðast fyri,
og júst móri Kyndli gjørdu
teir ein vørr í grundspælin-
um, so alir møguleikar eiga

at metast sum opnir undan
dystinum.

Dystir mikukvøldið 
7. februar

1. deild, kvinnur
Runavík: Tjaldur-Neistin

1. deild, menn
Runavík: Tjaldur-Neistin
Tórshavn: Kyndil-KÍF

Støðan 1. Deild kvinnur
vunnin tapt mál-

dystir v - j - t mál mál munur stig
1 VÍF 2 2 - 0 - 0 426 222 204 16
2 Stjørnan 3 2 - 0 - 1 408 328 80 14
3 VB 3 2 - 0 - 1 383 291 92 13
4 Kyndil 1 1 - 0 - 0 297 342 -45 7
5 Neistin 1 0 - 0 - 1 279 293 -14 5
6 Sóljan 3 0 - 0 - 3 267 405 -138 2
7 Tjaldur 1 0 - 0 - 1 180 359 -179 1

Støðan 1. Deild menn
vunnin tapt mál-

dystir v - j - t mál mál munur stig
1 VÍF 2 2 - 0 - 0 453 329 124 16
2 StÍF 1 1 - 0 - 0 382 336 46 10
3 Kyndil 1 1 - 0 - 0 367 327 40 10
4 Neistin 0 0 - 0 - 0 287 303 -16 6
5 H71 2 0 - 0 - 2 362 401 -39 4
6 KÍF 1 0 - 0 - 1 286 344 -58 3
7 Tjaldur 1 0 - 0 - 1 296 393 -97 3

Máltindurin:

Simona Dziugyte Stjørnan 109 31 
Ioana Rapa VÍF 107 37 
Regina Radó VB 101 39 
Vesna Tomajek Stjørnan 95 43 
Annika Thomsen Neistin 89 19 
Sóleyð Mikkelsen VÍF 82 33 
Andrea Lütz VB 71 5 
Anna K. Samson Stjørnan 67
Gurið Mortensen VB 66 7 
Fríða Marjunardóttir VÍF 64 12 
Nicolina Eyðbjørnsdóttir VÍF 64 1 
Nicoleta Radu VÍF 63 1 
Joan M. Joensen Stjørnan 60 12 
Jórun Ludvig Kyndil 59 16 
Lotte Sørensen Kyndil 57 31 

Halgir D. Olesen H71 117 (15)
Bjarni Wardum Kyndil 99 (22)
Ingi Olsen VÍF 92 (23)
Artur Johansen StÍF 83 (26)
Dorica Tomic KÍF 79 (24)
Sverri Justinussen Tjaldur 76 (10)
Áki Olsen VÍF 75 (8)
Jónleif Sólsker Kyndil 70 (23)
Sámal Joensen VÍF 68 (4)
Martin Hummeland VÍF 63
Costin Dumitrescu StÍF 59 (14)
Jacob Jónsson Neistin 52 (6)
Mortan Hansen Tjaldur 51 (3)
Annfinnur N. Debess H71 51 (4)
Marius Joensen StÍF 50 (1)


